«Նորագույն տեխնոլոգիաների օգտագործումը ինժեներական մասնագիտացումներում» պաստառների մրցույթ
«Դպրոց-կենտրոնների միություն» իրավաբանական անձանց միությունը և «Կրթություն առանց սահմանի» հասարակական կազմակերպությունը, Ձեռնարկությունների ինկուբատոր հիմնադրամի, ՀՀ Էկոնոմիկայի նախարարության և Համաշխարհային Բանկի աջակցությամբ, իրականացնում են «Նորագույն տեխնոլոգիաների օգտագործումն ինժեներական մասնագիտացումներում» խորագրով պաստառների մրցույթ ՀՀ դպրոցներում:
Մրցույթը հնարավորություն կտա միջին և ավագ դպրոցների աշակերտներին ծանոթանալ և մանրամասն տեղեկատվություն ստանալ ինժեներական մասնագիտությունների վերաբերյալ: Մրցույթին կարող են մասնակցել ՀՀ բոլոր դպրոցների 8-9-րդ դասարանի աշակերտներ, աշակերտական խմբեր, դասարաններ, ովքեր պետք է պատրաստեն A2 ֆորմատի պաստառներ (420x594)` նվիրված ինժեներական մասնագիտացումներում նորագույն տեխնոլոգիաների օգտագործմանը: 

Պաստառներում կարող են ներկայացվել`

•
նկարներ, պատկերներ, կարգախոսեր, տարբեր նկարներից կազմված խճանկարներ` օգտվելով տեղեկատվական տեխնոլոգիաներից, օգտագործելով տարբեր համակարգչային ծրագրեր կամ ՏՀՏ գործիքներ, 

•
 ձեռքի աշխատանքներ կամ ձեռքով նկարած նկարներ, որոնք պետք է լուսանկարվեն և ուղարկվեն ԴԿՄ էլ. հասցեին:  

Բոլոր պաստառների վերևի մասում պետք է զետեղված լինեն մասնակից դպրոցի անվանումը, քաղաքը, մարզը: 

Մրցույթի արդյունքում լավագույն պաստառները կընտրվեն հանձնաժողովի կողմից:
Զգուշացում՝ ներկայացրած այն նկարները կամ պաստառները, որոնք պատրաստի վերցրած կլինեն համացանցից, տեղ չեն գտնի մրցույթում: 

Հարցերի դեպքում կարող եք զանգահարել «Դպրոց-կենտրոնների միություն» ԻԱՄ-ի գրասենյակ՝ 010 55 30 04 հեռախոսահամարով:

Մրցույթի ընթացակարգ

        Նախապատրաստական փուլ.
 Մասնակցելով մրցույթին՝ ՀՀ դպրոց-կենտրոնները պետք է իրենց քլաստերների դպրոցներում հայտարարեն «Նորագույն տեխնոլոգիաների օգտագործումը ինժեներական մասնագիտացումներում» խորագրով պաստառների մրցույթ: Մրցույթին մասնակից դպրոցներում պետք է ձևավորվեն նախաձեռնող խմբեր՝ կազմված աշակերտներից,  ծնողներից, ինֆորմատիկայի ուսուցչից, ովքեր դպրոցում պետք է ներկայացնեն մրցույթի ընթացակարգը, կանոնները, խրախուսեն սովորողներին մասնակցելու մրցույթին, համակարգեն ամբողջ մրցույթի նախապատրաստական, իրականացման և ամփոփիչ փուլերը: 
Մարտի 28-31-ը բոլոր դպրոցներում «Նորագույն տեխնոլոգիաների օգտագործումը ինժեներական մասնագիտացումներում» խորագրով դասի անցկացման համար կիրականացվի 8-րդ դասարանի ինֆորմատիկայի ուսուցիչների վերապատրաստում 110 դպրոց-կենտրոնների ներկայացուցիչների համար: 
Ապրիլի 1-5-ը վերապատրաստված ինֆորմատիկայի ուսուցիչները դպրոց-կենտրոններում կիրականացնեն վերապատրաստումներ քլաստերի մյուս դպրոցների 8-9-րդ դասարանի ինֆորմատիկայի ուսուցիչների համար, կներկայացվի դասի պլանը նույն թեմայով դաս անցկացնելու համար:
Ծրագրի շրջանակներում նախատեսվում է ապրիլի 6-10-ը ՀՀ բոլոր դպրոցներում             8-9-րդ դասարանների աշակերտների համար կազմակերպել «Նորագույն տեխնոլոգիաների օգտագործումը ինժեներական մասնագիտացումներում»  խորագրով դաս:

Պաստառների պատրաստման համար տրվում է ապրիլի 11-24-ը: Մրցույթին մասնակցում են դպրոցի առանձին խմբեր կամ դասարաններ՝ տվյալ դպրոցի նախաձեռնող խմբի ղեկավարությամբ և աջակցությամբ:
Ծրագրի աշխատանքային խումբն ամբողջ ընթացքում կաջակցի բոլոր մասնակից դպրոցներին՝ տրամադրելով խորհրդատվություն և լրացուցիչ նյութեր:
Իրականացման փուլ  
Մասնակից բոլոր դպրոցներում ապրիլի 25-27-ը կկազմակերպվի ներկայացված աշխատաքների ցուցահանդես, որի ընթացքում դպրոցի բոլոր մասնակից անհատները, խմբերը կամ դասարանները կներկայացնեն իրենց աշխատանքերը, կհրավիրվեն նաև ծնողներ, համայնքի բնակիչներ: Ցուցահանդեսի ընթացքում մասնակիցներին հնարավորություն կտրվի մեկնաբանելու իրենց աշխատանքները: Ցուցահանդեսի վերջում տվյալ դպրոցի նախաձեռնող խումբը դպրոցի տնօրենի հետ միասին կամփոփի մրցույթի արդյունքները, կընտրվի իրենց դպրոցը ներկայացնող լավագույն մեկ պաստառ, որն էլ կտրամադրվի իրենց տարածքի դպրոց-կենտրոնին մինչև ապրիլի 28-ը: Դպրոց-կենտրոններում կիրականացվի ներկայացված աշխատանքների ամփոփում, իսկ ներկայացրած պաստառները՝ անհրաժեշտ է նկարել ֆոտոապարատով և մինչև ապրիլի 29-ը ուղարկել usc.union@yahoo.com էլ. հասցեով, իսկ պաստառը բերել Դպրոց-կենտրոնների գրասենյակ (Երևան, Տիգրան Մեծի 3-րդ նրբանցք, 17 տարածք) մինչև ապրիլի 30-ը:
Ամփոփիչ փուլ 

 
Մայիսի 1-17-ը կամփոփվեն մրցույթի արդյունքները: Նախապես հատուկ ընտրված փորձագիտական խմբի կողմից յուրաքանչյուր մարզից կընտրվեն 3 լավագույնը ճանաչված պաստառները, որոնք էլ կարժանանան առաջին, երկրորդ, երրորդ կարգի մրցանակների և պատվոգրերի: 
Երևանում կկազմակերպվի ցուցահանդես-մրցանակաբաշխություն, կհրավիրվեն 1-ին, 2-րդ, 3-րդ անվանակարգերում հաղթող ճանաչված և լավագույն աշխատանքներ ներկայացրած դպրոցները խրախուսական մրցանակներ ստանալու համար: Ցուցահանդեսի օրվա, տեղի և ժամի համար լրացուցիչ կտեղեկացնենք:
Լավագույնը ճանաչված պաստառները տեղ կգտնեն մրցույթի արդյունքում տպագրված 2017թ. օրացուցներում, որոնք կտրամադրվեն ՀՀ բոլոր դպրոցներին:
Լրացուցիչ տեղեկությունների կամ հարցերի դեպքում դիմել «Դպրոց-կենտրոնների միություն« իրավաբանական անձանց միության գրասենյակ հետևյալ հեռախոսահամարով` 010-553004:
Մաղթում ենք հաջողություն:
